
Úrskurðamefnd frístundahúsamáia hefur borist erindi yðar í tölvupósti, dags. 23. apríl 2010, þar 
sem óskað er eftir umsögn um frumvarp til húsaleigulaga o.fl., 559. mál. Eftirfarandi er umsögn 
úrskurðamefndarinnar:

Misniundandi mál og sérfræöiþekking.
Kostur breytingatillögunar er væntanlega helst fjárhagslegur, þ.e. sá spamaður sem fæst við 
fækkun nefndarmanna vegna greiðslu þóknunar fyrir nefndarstörf. Hér verður þó að skoða 
ávinninginn af fækkun nefndarmanna og bera saman við gallana. Við fækkun nefnda er ljóst að 
sérþekking sú sem safnast hefur saman innan hverrar nefndar fyrir sig fari forgörðum. Tillagan 
gerír hins vegar ráð fyrir að afla megi sérfræðiálits við úrlausn máls þegar það á við sem getur 
bætt upp þá sérfræðiþekkingu sem glatast við fækkun nefndanna. Kostnað við öflun 
sérfræðiálita verður þá að vega saman við spamað þann sem fæst af greiðslu þóknunar til 
nefndarmanna. Það er ljóst að málin sem munu berast á borð hinnar nýju kærunefndar tilheyra 
mismundandi réttarsviðum sem eru um margt mjög ólík og ólík sjónarmið sem þar eiga við. 
Þetta gæti leitt til þess að kalla þurf! oft til sérfræðiálita sem eru æði kostnaðarsöm.

Tillagan um skipun verkfræðings í nefndina.
í úrskurðamefiid frístundahúsamála eru tveir lögfræðingar sem uppfylla skilyrði laga til að 
gegna embætti héraðsdómara og einn fasteignasali. Með hliðsjón af hlutverki nefndarinnar sem 
er meðal annars mat á ársleigu framlengds leigusamnings skv. 13, gr. laga nr. 75/2008, 
kaupverði lóðar skv. 15, gr., innlausn og hvert skuli vera innlausnarverð fyrir mannvirki 
leigutaka og eflir atvikum um fjárhæð greiðslu sérstakra bóta eða lækkun innlausnarverðs 
vegna ástands lóðar í samningslok skv. 14. gr. er nauðsynlegt að skipa fasteignasala í nefndina. 
Reikna má með að það sem hér hefur verið talið upp verði þeir þættir sem oftast munu koma til 
álita nefndarinnar í framtíðinni og því er mikiivægt að sá aðili sem þekkir vel til eðlis og 
þróunar fasteignamarkaðarins sitji í nefndinni, a.m.k. ef gera má ráð fyrir frístundahúsamál 
verði hlutfallslega mörg þeirra mála sem berast hinni nýju nefnd.

Málshraði fyrir nefndinni.
Tveggja mánaða tímamörkin varðandi málmeðferð fyrir nefndinni eru til bóta. Orðaíagið bendir 
til að unnt verði að fara yfir tímamörkin þegar sérstaklega stendur á og/eða þegar mál er mjög 
umfangsmikið. Málshraðinn má ekki koma niður á vandarði málsmeðferð og efnislega réttri 
niðurstöðu í hveiju máli fyrir sig.

Gjaldtaka.
Ekki ástæða til að fella niður 15.000 króna gjaldið. Um er að ræða eins konar þjónustugjald 
sem er að sönnu stillt í hóf, en gæti samt leitt til þess að kærendur og álitsbeiðendur hugsi sig 
um áður en leitað er til nefndarinnar með mál sem hafa litla eða enga þýðingu fyrir aðila eða 
vandi sig betur við undirbúning máls fyrir nefndina. Fjárhæðin er ekki það há að ætla megi að 
hún girði fyrir aðgang almennings að nefndinni.

